
શરણાગતસન્ત્રાણનિપુણાય મહાત્મને ।
અયોધ્યાજનભાગ્યાય રામભદ્રાયમઙ્ગલમ્ ॥ ૧॥
કૌસલ્યાનન્દકન્દાય કલ્યાણગુણસિન્ધવે ।
શરણ્યાય વરેણ્યાય રામભદ્રાય મઙ્ગલમ્ ॥ ૨॥
કૌશિકાખ્યમહાયોગિસન્દેશસફલીકૃતૌ ।
કૃતિને  નતિતુષ્ટાય રામભદ્રાય મઙ્ગલમ્ ॥ ૩॥
વૈદેહીવદનામ્ભોજલોલમ્બાયિતચેતસે ।
ભદ્રાણામપિ ભદ્રાય રામભદ્રાય મઙ્ગલમ્ ॥ ૪॥
ગૌતમાશ્રમસાફલ્યનિદાનપદપાંસવે ।
દાશકીશાદિમિત્રાય રામભદ્રાય મઙ્ગલમ્ ॥ ૫॥
મહાપાતકનિર્મુક્તિહેતુસેતુવિધાયિને ।
શિક્ષિતાસુરજાલાય રામભદ્રાય મઙ્ગલમ્ ॥ ૬॥
વિભીષણપરિત્રાણસંહૃષ્ટમનસેઽનિશમ્ ।
પ્રાપ્તસીતાય રામાય રામભદ્રાય મઙ્ગલમ્ ॥ ૭॥
પ્રાપ્તરાજ્યાય રામાય ભરતાભીષ્ટદાયિને ।
સર્વબન્ધુસમેતાય રામભદ્રાય મઙ્ગલમ્ ॥ ૮॥
શ્રીનિવાસયતીન્દ્રોક્તં સીતાવલ્લભમઙ્ગલમ્  ।
યે પઠન્તિ મહાત્માનસ્તેષાં ભૂયાત્તુ મઙ્ગલમ્ ॥ ૯॥
ઇતિ શ્રીરામભદ્રમઙ્ગલાશાસનં  સમ્પૂર્ણમ્॥

